«Физик культура һәм спорт турында» 

Татарстан Республикасы Законына үзгәрешләр кертү хакында» 

Татарстан Республикасы закон проектына 

АҢЛАТМА

«Физик культура һәм спорт турында» Татарстан Республикасы Законына үзгәрешләр кертү хакында» Татарстан Республикасы закон проекты «Россия Федерациясендә физик культура һәм спорт турында» Федераль законга үзгәрешләр кертү хакында» 2016 елның 22 ноябрендәге № 396-ФЗ номерлы Федераль закон (алга таба – Федераль закон) кабул ителүгә бәйле рәвештә эшләнгән. 

Закон проекты «Физик культура һәм спорт турында» Татарстан Республикасы Законына аны федераль законнар нигезләмәләренә туры китерү максатларында үзгәрешләр кертүне күздә тота. 

Закон проекты нигезендә физкультура-спорт оешмасы төшенчәсен ачыклау, Татарстан Республикасында физик культура һәм спорт субъектлары исемлеген спорт агентлары белән тулыландыру карала. 

Профессиональ спорт өлкәсендә эшчәнлекне җайга салу үзенчәлекләре федераль закон нигезендә билгеләнә дип белдерелә. 

Ук Татарстан Республикасы башкарма хакимиятенең физик культура һәм спорт өлкәсендә вәкаләтле органы тарафыннан спортта допингны булдырмау һәм аңа каршы көрәш буенча эшләрне Россиянең допингка каршы оешмасы,  башкарма хакимиятнең физик культура һәм спорт өлкәсендә федераль органы,  Россия Федерациясенең җыелма спорт командалары спортчыларын медик-биологик һәм медицина тәэмин ителеше вәкаләтендә булган федераль органы белән хезмәттәлектә оештыру өчен җаваплы урындагы затны билгеләве турындагы нормалар да кертелә. 

Шулай ук Татарстан Республикасы башкарма хакимиятенең сәламәтлек саклау өлкәсендә вәкаләтле органы тарафыннан спортта допингны булдырмау һәм аңа каршы көрәш буенча эшләрне Россия допингка каршы оешмасы һәм башкарма хакимиятнең физик культура һәм спорт өлкәсендә федераль органы белән хезмәттәшлектә оештыру өчен җаваплы урындагы затны билгеләве дә күздә тотыла. 
Әлеге үзгәрешләрне кертү Татарстан Республикасы бюджетыннан өстәмә финанс чаралары җәлеп итми. 

